ՆԱԽԱԳԻԾ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

«_______» «______________________»  2013 թվականի  N      -Ն
ՏԵՍՈՂՈՒԹՅՈՒՆԻՑ 1-ԻՆ ԽՄԲԻ ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՇԽԱՏԱՆՔ ՓՆՏՐՈՂ ՉԶԲԱՂՎԱԾ ԱՆՁԱՆՑ ՈՒՍՈՒՑՄԱՆ ԵՎ ԱՇԽԱՏԱՏԵՂԻ ՀԱՐՄԱՐԵՑՄԱՆ ՇՐՋԱՆԱԿՆԵՐՈՒՄ ՀԱՄԱԿԱՐԳՉԻ ՏՐԱՄԱԴՐՄԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ 6-Ի N 211-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով և տեսողությունից 1-ին խմբի հաշմանդամություն ունեցող աշխատանք փնտրող չզբաղված անձանց զբաղվածության աջակցության նպատակով Հայաuտանի Հանրապետության կառավարությունը  ո ր ո շ ո ւ մ  է.

1. Հայաս​տանի Հանրապետության աշխատանքի և սոցիալական հարցերի նախարարին`

1) Հայաստանի Հանրապետության 2013 թվականի պետական բյուջեից «Արև» համակարգին հատկացված ֆինանսական միջոցների հաշվին ապահովել տեսողությունից 1-ին խմբի հաշմանդամություն ունեցող աշխատանք փնտրող չզբաղված անձանց`

ա. համակարգչի տրամադրումը զբաղվածության պետական կարգավորման շրջանակներում իրականացվող` գործատուի մոտ աշխատանք փնտրող չզբաղված հաշմանդամների համար աշխատատեղի հարմարեցման ծրագրով,

բ. անհրաժեշտ համակարգչային ուսուցումը զբաղվածության պետական կարգավորման շրջանակներում իրականացվող` աշխատանք փնտրող չզբաղված հաշմանդամների մասնագիտական ուսուցման կազմակերպման ծրագրով:
2. Ուժը կորցրած ճանաչել Հայաuտանի Հանրապետության կառավարության  2008 թվականի մարտի 6-ի «Տեսողության խնդիրներ ունեցող անձանց «Արև» համակարգի ուսուցման և համակարգչային տեխնիկայի տրամադրման կարգը հաստատելու մասին» N 211-Ն որոշումը:
        3. Սույն որոշումն ուժի մեջ է մտնում պաշտոնական հրապարակմանը հաջորդող oրվանից և գործում է մինչև 2014 թվականի հունվարի 1-ը:
ՏԵՂԵԿԱՆՔ - ՀԻՄՆԱՎՈՐՈՒՄ
«Տեսողությունից 1-ին խմբի հաշմանդամություն ունեցող աշխատանք փնտրող չզբաղված անձանց ուսուցման և աշխատատեղի հարմարեցման շրջանակներում համակարգչի տրամադրման և Հայաստանի Հանրապետության կառավարության 2008 թվականի մարտի 6-ի N211-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի

	Իրավական ակտի հիմնավորումը

	1.
	Անհրաժեշտությունը

	
	ՀՀ զբաղվածության 2013-2018թթ. ռազմավարությամբ սահմանված գերակայություններից է աշխատաշուկայում անմրցունակ անձանց զբաղվածության ապահովումը: Այս համատեքստում, նկատի ունենալով նաև օբյեկտիվ իրավիճակը` առանձնապես կարևորվում են զբաղվածության պետական կարգավորման ակտիվ ծրագրերի միջոցով հաշմանդամություն ունեցող, այդ թվում` տեսողության խնդիրներով, և աշխատաշուկայում անմրցունակ անձանց կայուն զբաղվածության ապահովման կարիքների գնահատումը և դրա հիման վրա մրցունակության հետևողական բարձրացումն ու հարմար աշխատանքով ապահովումը:

	2.
	Ընթացիկ իրավիճակը և խնդիրները

	
	Տեսողությունից 1-ին խմբի հաշմանդամություն ունեցող անձանց համար իրականացվում է «Արև» համակարգի ուսուցման և համակարգչի տրամադրման ծրագիրը` ՀՀ կառավարության 2008թ. մարտի 6-ի N 211-Ն որոշմամբ հաստատված կարգի համաձայն: Սակայն այս ծրագրի կազմակերպման և իրականացման շրջանակներում դեռևս չլուծված խնդիրներ են մնում`

ա. հստակ սահմանված չեն ծրագրի շահառուների շրջանակը, ծրագրում ներգրավման առաջնահերթությունները, ծրագրի իրականացման վերջնանպատակը,

բ. գործնականում հնարավոր չէ ծրագրի թիրախավորումը, ընթացիկ մոնիթորինգն ու արդյունքների օբյեկտիվ գնահատումը,

գ. ծրագրի համակողմանի վերլուծություններով օբյեկտիվորեն փաստվում է, որ բավարար չեն նաև ծրագրի արդյունավետությունն ու հասցեականությունը:

	3.
	Տվյալ բնագավառում իրականացվող քաղաքականությունը

	
	Քաղաքականությունն ուղղված է տեսողության խնդիրներ ունեցող 1-ին խմբի հաշմանդամություն ունեցող` աշխատանք փնտրող անձանց աշխատանքի տեղավորմանը` համակարգչային տեխնիկա տրամադրելու միջոցով: Նշված անձիք միաժամանակ կարող են ընդգրկվել զբաղվածության կարգավորման այլ պետական ծրագրերում:


	4.
	Կարգավորման նպատակը և բնույթը

	
	Ներկայացվող նախագծով առաջարկվում է 2013թ. ՀՀ պետական բյուջեից հատկացված ֆինանսական միջոցների շրջանակներում փորձարկել` «Արև» համակարգի ուսուցման միավորումը մասնագիտական ուսուցման կազմակերպման ծրագրին և համակարգչի տրամադրման ծրագրի միավորումը հաշմանդամություն ունեցող անձանց համար աշխատատեղի հարմարեցման ծրագրին, որոնց իրականացման արդյունքում հստակ ակնկալվում է  շահառուների կայուն զբաղվածության ապահովումը:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ աշխատանքի և սոցիալական հարցերի նախարարությունը 

	6.
	Ակնկալվող արդյունքը

	
	1. 2013թ. «Արև» համակարգի ուսուցման և համակարգչի տրամադրման ծրագրի հասցեականության և արդյունավետության ապահովում.

2. ծրագրի շահառու հանդիսացող` տեսողությունից 1-ին խմբի հաշմանդամություն ունեցող աշխատանք փնտրող չզբաղված անձանց կայուն զբաղվածության ապահովում` նախապես սահմանված առաջնահերթություններին և թիրախներին համապատասխան:


ՏԵՂԵԿԱՆՔ
«Տեսողությունից 1-ին խմբի հաշմանդամություն ունեցող աշխատանք փնտրող չզբաղված անձանց ուսուցման և աշխատատեղի հարմարեցման շրջանակներում համակարգչի տրամադրման և Հայաստանի Հանրապետության կառավարության 2008 թվականի մարտի 6-ի N211-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում եկամուտների և ծախսերի ավելացման կամ նվազեցման վերաբերյալ
       «Տեսողությունից 1-ին խմբի հաշմանդամություն ունեցող աշխատանք փնտրող չզբաղված անձանց ուսուցման և աշխատատեղի հարմարեցման շրջանակներում համակարգչի տրամադրման և Հայաստանի Հանրապետության կառավարության 2008 թվականի մարտի 6-ի N211-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեից եկամուտների և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ
«Տեսողությունից 1-ին խմբի հաշմանդամություն ունեցող աշխատանք փնտրող չզբաղված անձանց ուսուցման և աշխատատեղի հարմարեցման շրջանակներում համակարգչի տրամադրման և Հայաստանի Հանրապետության կառավարության 2008 թվականի մարտի 6-ի N211-Ն որոշումն ուժը կորցրած ճանաչելու մասին» Հայաստանի Հանրապետության կառավարության  որոշման նախագծի ընդունման առնչությամբ այլ իրավական ակտերի կամ դրանց ընդունման անհրաժեշտության մասին
	1.
	«Տեսողությունից 1-ին խմբի հաշմանդամություն ունեցող աշխատանք փնտրող չզբաղված անձանց ուսուցման և աշխատատեղի հարմարեցման շրջանակներում համակարգչի տրամադրման և Հայաստանի Հանրապետության կառավարության 2008 թվականի մարտի 6-ի N211-Ն որոշումն ուժը կորցրած ճանաչելու մասին» Հայաստանի Հանրապետության կառավարության  որոշման նախագծի ընդունման առնչությամբ այլ իրավական ակտերի կամ դրանց ընդունման անհրաժեշտություն չկա:

	2.
	«Տեսողությունից 1-ին խմբի հաշմանդամություն ունեցող աշխատանք փնտրող չզբաղված անձանց ուսուցման և աշխատատեղի հարմարեցման շրջանակներում համակարգչի տրամադրման և Հայաստանի Հանրապետության կառավարության 2008 թվականի մարտի 6-ի N211-Ն որոշումն ուժը կորցրած ճանաչելու մասին» Հայաստանի Հանրապետության կառավարության  որոշման նախագծի ընդունումը չի հակասում միջազգային պայմանագրերով ստանձնած պարտավորություններին:


Ամփոփաթերթ

«Տեսողությունից 1-ին խմբի հաշմանդամություն ունեցող աշխատանք փնտրող չզբաղված անձանց ուսուցման և աշխատատեղի հարմարեցման շրջանակներում համակարգչի տրամադրման և Հայաստանի Հանրապետության կառավարության 2008 թվականի մարտի 6-ի N211-Ն որոշումն ուժը կորցրած ճանաչելու մասին» Հայաստանի Հանրապետության կառավարության  որոշման նախագծի վերաբերյալ ՀՀ  ֆինանսների նախարարությունից ստացված առարկությունների ու առաջարկությունների և ՀՀ արդարադատության նախարարությունից ստացված պետական փորձագիտական եզրակացության վերաբերյալ
	Հ/Հ
	Առարկության, առաջարկության հեղինակը.

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն

2013-08-12

N 1/4.3-1/11700-13
	Նախարարությունն առարկություններ և առաջարկություններ  չունի:
	
	

	2.
	ՀՀ արդարադատության նախարարություն
2013-09-05

N 01/5211-13

	Նախագծի նախաբանում անհրաժեշտ է հղում կատարել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին:


	Առաջարկությունն ընդունվել է:
	Նախագծի նախաբանը լրացվել է «Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով և» բառերով:








